ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

«       » «                   » 2014   թվականի N  -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ 

ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ


«Հայաստանի Հանրապետության բյուջետային համակարգի մասին» Հայաս​տանի Հանրա​պե​տության օրենքի 19-րդ հոդվածի 3-րդ կետի համաձայն` Հայաստանի Հանրապե​տության կառա​վարությունը որոշում է.

1. Սերբիայի Հանրապետությանն օգնություն ցուցաբերելու նպատակով Հայաս​տանի Հանրա​պե​տության արտաքին գործերի նախարարությանը 2014 թվականի առաջին կիսամյակում հատ​կացնել 100000 ԱՄՆ դոլարին համարժեք դրամ` Հայաստանի Հանրա​պետության 2014 թվականի պետական բյուջեով նախատեսված Հայաստանի Հանրա​պետության կառա​վարության պահուստային ֆոնդի հաշվին (բյուջետային ծախսերի տնտեսագիտական դասակարգման «Դրամաշնորհներ օտարերկրյա պետություններին» հոդ​վածով):

2. Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման N 11 hավելվածի N N 11.12 և 12 աղյուսակներում կատարել փոփոխություններ` համաձայն NN 1 և 2 հավել​վածների։



3. Սույն որոշումն ուժի մեջ է մտնում պաշտոնական հրապարամանը հաջորդող օրվանից:
ՀԻՄՆԱՎՈՐՈՒՄ
«Հայաս​տանի Հանրապե​տու​թյան կառավարության 2013 թվականի դեկտեմբերի 19-ի        N 1414-Ն որոշման մեջ լրացում​ներ կատարելու և Հայաստանի Հանրապետության արտաքին գործերի նախարարությանը գումար հատկացնելու մասին» 

ՀՀ կառավարության որոշման նախագծի
1. Անհրաժեշտությունը. ՀՀ կառավարության որոշման նախագծի (այսուհետ` Նախա​գիծ) ընդունումը պայմանավորված է Սերբիայի Հանրապետությանը օգնություն ցուցա​բե​​րելու անհրաժեշտությամբ:
2. Տվյալ բնագավառում իրականացվող քաղաքականությունը. Նախագիծը չի նախատեսում տվյալ բնագավառում իրականացվող գործող քաղաքականության փո​փո​խություն:
3. Կարգավորման նպատակը և բնույթը. Նախագծի նպատակն է ՀՀ 2014 թվականի պետական բյուջեով նախատեսված ՀՀ կառավարության պահուստային ֆոնդից 100000 ԱՄՆ դոլարին համարժեք դրամ ուղղել Սերբիայի Հանրապետությանը` օգնու​թյուն ցուցա​բերելու համար:
4. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ֆինանսների նախարարության կողմից և Նախագծի մշակ​ման գործընթացում այլ ինստիտուտներ և անձինք չեն ներգրավվել: Հասարակու​թյունը սույն որոշման նախագծմանը նույնպես չի մասնակցել:
5. Ակնկալվող արդյունքը. Նախագծի ընդունմամբ պայմանավորված ակնկալվող արդյունքը ՀՀ  կողմից Սերբիայի Հանրապետությանն անհրաժեշտ օգնության ցուցա​բերումն է:
6. Նախագծի ընդունումն ինչպես ՀՀ 2014 թվականի պետական բյուջեի, այնպես էլ համայնքների բյուջեների եկամուտների և ծախսերի փոփոխություն չի առաջացնում:
7. Նախագծի ընդունումն այլ իրավական ակտերում փոփոխությունների կամ լրացում​ների անհրաժեշտություն չի առաջացնում: Նախագծի մշակման համար կիրառված իրավական ակտերն են`
· «Հայաստանի Հանրապետության բյուջետային համակարգի մասին» ՀՀ օրենքը,

· «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշումը:






